
 � Əhalinin sosial problemlərinin həlli 
istiqamətində aidiyyəti xidmət sahələri ilə iş bu 
gün Xətai Rayon İcra Hakimiyyətinin inzibati 
ərazi dairələrinin ən vacib işlərindən sayılır. Çünki 
hər bir inzibati ərazi dairəsində yaşayan sakinlər 
ölkəmizin az qala böyük bir regionunun əhalisinin 
sayına bərabərdir. Əhalisinin sayı 70 minə çatan 
3 nömrəli sahə inzibati ərazi dairəsi  də istisna deyil. 

Elə ona görə də dairə 
nümayəndəsinin müavini Asəf 
Rzayev 2016- cı ildə görülən 
işlərin hesabatına ilk olaraq 
əhalinin problemlərinin həlli 
istiqamətində görülən işlərdən 
başladı. Çıxışdan aydın oldu 
ki, inzibati ərazi dairəsinin 
diqqətində olan ən vacib 

məsələlər  sahədəki yaşayış 
binalarının, mədəniyyət, təhsil, 
səhiyyə və sosial təyinatlı 
müəssisələrin, həmçinin dövlət 
obyektlərinin su, qaz, elektrik 
və istilik enerjisi ilə normal 
təchizatının təmin olunma-
sıdır. Bunun üçün xidmət 
sahələrinin işlərinə, mühəndis-
kommunikasiya xətlərinin işlək 
vəziyyətdə saxlanmasına  ciddi 
nəzarət edilir.   

İnzibati ərazi dairəsinin 
nüməyəndəsi bildirdi ki, bir sıra 
ünvanlarda yaşayış binalarının 

ətrafında sakinlər tərəfindən zəbt 
olunmuş sahələrin yöndəmsiz 
çəpərləri nümayəndəlik 
tərəfindən sökülmüş, ərazilərin 
sanitar təmizliyini qorumaq 
üçün müvafiq tədbirlər görül-
müş və həmin sahələr abadlaş-
dırılaraq sakinlərin istifadəsinə 
verilmişdir.   

İndi yaşayış məhəllələrində 
sakinləri qayğılandıran önəmli 
məsələlərdən biri yüksək 
mərtəbəli binalarda köhnə 
liftlərin yeniləri ilə əvəz 
edilməsidir.  Bu iş rayonun 
bütün ərazilərində çox böyük 
sürətlə aparılsa da, hamı istəyir 
ki, onun yaşadığı binada bu 
məsələ daha tez həllini tapsın. 
Amma insafən, sakinlər özləri 
etiraf edirlər ki, işlər qaydasında 
gedir.

Yığıncaqda “Abşeron zey-
tun” MMC-nin direktoru Bəhruz 

Piriyev isə qeyd etdi ki, ötən ilin 
mart ayında rayon rəhbərliyinin 
iştirakı ilə keçirilən iməcilikdə 
“Zeytunluq” deyilən ərazidə 
300-dən çox yerli şəraitə 
uyğunlaşdırılmış zeytun tingi 
əkilmişdir. 

Çıxışına respublika Prezi-
dentinin 2008-ci ildə təsdiq etdi-
yi “Əhalinin ərzaq məhsulları ilə 
etibarlı təminatına dair Dövlət 
Ərzaq Proqramı”ndakı mühüm 
məqamlarla başlayan Xətai 
Rayon İcra Hakimiyyətinın 
başçısı Razim Məmmədov 
bildirdi ki, bu proqramda 
zeytunçuluğun inkişafı xüsusi 
qeyd edilmişdir. Ümumiyyətlə, 
indi ərzaq məhsulları istehsal 
edən belə müəssisələr rayon 
icra hakimiyyətinin və onun 
nümayəndəliklərinin daim 
diqqətində olmalıdır. Çünki 
bu məhsul həm də xaricə ixrac 
edilən məhsullarımız sırasın-
dadır.

R.Məmmədov ərazi 
nümayəndəliyinin hesabatına 
diqqət çəkərək qeyd etdi ki, bu-
rada ərazidəki qəzalı vəziyyətdə 
olan yaşayış binalarından söhbət 
getdi. Bilirsiniz ki,  təkcə bu 
ərazidə deyil, ümumən rayon 
ərazisində qəzalı vəziyyətdə 
olan binalarda  yaşayan 

sakinlərin təhlükəsizliyinin 
təminatı, həmçinin məcburi 
köçkünlərin yaşayış şəraitinin 
yaxşılaşdırılması daim bizim 
diqqət mərkəzimizdə olmuşdur. 
Çünki dövlət səviyyəsində bu 
məsələ xüsusi önəm kəsb edir. 
İndi dövlət başçısının tapşırığı 
ilə bu sahədə çox ciddi işlər 
gedir və ötən il belə binalardan 
biri sökülərək yerində yenisi 
tikildi və Prezidentin xeyir-du-
ası ilə sakinlər artıq yeni, daha 
geniş evlərə köçdülər. Bizim 
sakinlərimiz də ən yaxın vaxt-
larda dövlətin qayğısı ilə belə 
yeni evlərə köçəcəklər. 

Dünya iqtisadi və maliyyə 
böhranının ölkəmizin də iqtisadi 
həyatını problemlər qarşısın-
da qoyduğu bir vaxtda bizdən 
vətəndaşların problemlərinə, 
onların sosial-məişət qayğıları-
na daha həssas yanaşmaq tələb 
olunur. Rayon ərazisindəki 
ticarət və sosial, məişət xidməti 
obyektlərində vətəndaşlara 
xidmətin səviyyəsi, keyfiyyətilə 
yanaşı, sabit qiymətlərin olması-
na da diqqət göstərmək lazımdır.
Yeni iş yerlərinin yaradılması 
istiqamətində tədbirləri davam 
etdirməliyik.

İlqar RÜSTƏMOV, 
“Xalq qəzeti”

Madlen Olbrayt İslamı qəbul 
etməyə hazır olduğunu bildirib

 � ABŞ-ın sabiq dövlət katibi Madlen Olbrayt Suriyadan olan 
qaçqınları qəbul etməkdən və müsəlman ölkələrindən olan miqrantlara 
viza verməkdən imtina edən Prezident Donald Trampa cavab olaraq İslamı 
qəbul etməyə hazır olduğunu açıqlayıb.

APA-nın məlumatına görə, bu barədə 
o, özünün “Twitter” səhifəsində yazıb. 
“Mən katolik kimi böyümüş, daha sonra 
protestantlığı qəbul etmişəm. Bir müddət 
sonra doğmalarımın, əslində, yəhudi 

olduğunu bilmişəm. İndi mən 
həmrəylik naminə müsəlman olmağa ha-
zıram. Azadlıq heykəlinin üzərində kiçik 
hərflərlə yazı yoxdur. Amerika istənilən 
dindən və etnik qrupdan olan insanlar 

üçün açıq olaraq qalmalıdır", – deyə 
M.Olbrayt bildirib. 

Sabiq dövlət katibi səhifəsinə Azadlıq 
heykəlinin fotosunu da yerləşdirib. 

ANAMA Cocuq Mərcanlı kəndində minalardan 
təmizləmə işlərini həyata keçirəcək 

 � İşğaldan azad olunmuş Cəbrayıl rayonu 
Cocuq Mərcanlı kəndi ərazisində Azərbaycan 
Respublikası Ərazilərin Minalardan Təmizlənməsi 
üzrə Milli Agentlik (ANAMA) tərəfindən bərpadan 
öncə minalardan təmizlənmə işlərinin həyata 
keçirilməsi planlaşdırılır.

Bu barədə Trend-ə ANAMA-nın əməliyyatlar üzrə baş 
mütəxəssisi Adil Aslanov deyib.

A.Aslanov bildirib ki, həmin ərazi işğal altında olmuşdur 
və orada çoxlu sayda döyüş sursatının və minaların olma-
sı ehtimalı var: “Bununla bağlı ANAMA tərəfindən həmin 
ərazilərdə təmizləmə işlərinin aparılması planlaşdırılır. İlkin 
olaraq planlaşdırma aparmaq, kəşfiyyat işləri həyata keçirmək 
nəzərdə tutulur. Həmin ərazinin 3 milyon kvadratmetr olacağı 
qənaətindəyik. Mən bu işlərlə bağlı növbəti həftə həmin əraziyə 
səfər edəcəyəm”.

“Vətən qarşısında borcunuz qalır...”
Xətai rayonunda hərbi vəzifəlilərlə görüşün əsas leytmotivi belə idi

 � Xətai Rayon İcra Hakimiyyətinin dəvəti ilə YAP Xətai rayon 
təşkilatının qərargahına toplaşan sinəsi ordenli, medallı veteranlar 
Azərbaycan Silahlı Qüvvələri sıralarından yenicə tərxis olunmuş bir 
qrup gəncin görüşünə gəlmişdilər.  Çoxdan ənənəyə çevrilmiş tədbirin 
əsas iştirakçıları sırasında Səfərbərlik və Hərbi Xidmətə Çağırış üzrə 
Dövlət Xidmətinin Xətai rayon idarəsinin zabit heyəti də var idi. 

 Qonaqları rayon icra hakimiyyətinin 
şöbə müdiri Pənah İmanov salamlaya-
raq  bildirdi ki, təcavüzkar Ermənistanla 
müharibə şəraitində olduğumuz və torpaqla-
rımızın işğala məruz qaldığı bir vaxtda hərbi 
xidmət keçmək hər bir Azərbaycan övladı 
üçün şərəfdir. Siz şərəf və qürur verən bu 
yolu uğurla keçib evə alnıaçıq və üzüağ 
gəlmisiniz. Nəzərə alsaq ki, siz gənclər və 
ordudan tərxis olunmuş hərbi vəzifəlilər 
həm də ordumuzun ilk qələbəsinin –ötən ilin 
müzəffər aprel yürüşünün baş verdiyi bir 
vaxtda hərbi xidmət keçmisiniz, bu ikiqat 
şərəflidir. 

Toplantıda çıxış edən Səfərbərlik 
və Hərbi Xidmətə Çağırış üzrə Dövlət 

Xidmətinin Xətai rayon idarəsinin rəisi, 
polkovnik Mehman Qurbanov  həqiqi hərbi 
xidməti nümunəvi başa vurub qayıdan  
gəncləri, onların valideynlərini təbrik etdi 
və bidirdi ki, Vətənə xidmət etmək həm 
müqəddəs, şərəfli, həm də çox  məsuliyyətli  
vəzifədir. Bunu yəqin ki, xidmət keçdiyiniz 
müddətdə daha dərindən dərk etmisiniz. 

M.Qurbanov qeyd etdi ki, əsgər 
və zabitlərimizin aprel döyüşlərindəki 
qələbəsi bütün dünyaya göstərdi ki, Milli 
Ordumuz öz rəşadəti ilə torpaqlarımızı 
azad etməyə qadirdir. Düşmənlərimiz də, 
dostlarımız da mobil və yüksək döyüş 
hazırlığına malik olan Azərbaycan Silahlı 
Qüvvələrinin həqiqətən  regionun ən güclü 

ordusu olduğunu gördülər. Belə bir ordu-
da xidmət etməklə hərbi sirlərə dərindən 
yiyələnmisiniz, Azərbaycan əsgərinin adını 
və valideynlərinizin etimadını şərəflə doğ-
rultmusunuz. Buna görə sizə təşəkkür edir 
və uğurlar arzulayıram. 

Toplantıda çıxış edən Milli Məclisin 
deputatı, YAP Xətai rayon təşkilatının sədri 
Hüseynbala Mirələmov qeyd etdi ki, hər 
bir ölkənin milli varlığı onun yenilməz 
və möhkəm ordusundan asılıdır. Bizim 
Vətənimiz Azərbaycanın, xüsusilə də işğal-
dan inildəyən Qarabağımızın taleyi sizin 
xidmət etdiyiniz ordudan asılıdır. O ordudan 
ki,  aprel döyüşlərində bizə qələbə müjdəsi 
verdi, böyük inam və ümid bəxş etdi. 
Bundan sonra daha gur səslə bütün dünyaya 
bəyan etdik ki, Milli Ordumuz Preziden-
timiz, Ali Baş Komandan İlham Əliyevin 
rəhbərliyi ilə işğalçı qüvvələri doğma tor-
paqlarımızdan çıxarmağa hər an hazırdır. 

Doğrudur, siz bu orduda xidməti başa 
vurub tərxis olunmusunuz. Amma, nə qədər 
ki, torpaqlarımız yağı düşmən tapdağın-
da inildəyir, Vətən qarşısında borcunuz 
qalır. Ona görə də bundan sonra harada 
işləməyinizdən, harada yaşamağınızdan 
asılı olmayaraq, Vətənin çağırışına hər an 
hazır olun. Torpaqlarımızın gələcək taleyi 
üçün hamımızın böyük məsuliyyəti var.  
Sizin məsuliyyətiniz ən ağırı və həm də ən 
şərəflisidir.

Toplantıda çıxış edən rayon ağsaqqal-
ları, müharibə veteranları və valideynlər də 
gəncləri bu şərəfli missiyanı uğurla başa 
vurduqları üçün  təbrik etdilər, tövsiyə və 
məsləhətlərini verdilər. Sonra ənənəvi olaraq 
Xətai Rayon İcra Hakimiyyəti adından 
hərbi vəzifəlilərə xatirə hədiyyələri təqdim 
olundu. 

R.İLQAR, 
“Xalq qəzeti”

Rayonda heç bir problem diqqətdən kənarda qalmamalıdır 

Akademik Ramiz 
Mehdiyevin “Yeni dünya 
nizamı və milli ideya” 
əsəri Dövlət İdarəçilik 
Akademiyası nəzdindəki 
“Azərbaycanşünaslıq” 
Elmi-Araşdırmalar Mərkəzi 
üçün də mühüm əhəmiyyətə 
malikdir. Əsərin müəllifi 
qeyd edir ki, xalqların 
yox olmasının və ya 
ümumdünya proseslərində 
əhəmiyyətini itirməsinin 
əsas səbəblərindən biri 
milli strateji fəaliyyət 
proqramının, dövlətin və 
millətin mövcudluğunun 
mənası, inkişafın məqsəd və 
prioritetləri kimi çıxış edən 
milli ideyanın olmamasıdır.

“Yeni dünya niza-
mı və milli ideya” əsərinin 
əhəmiyyətini xüsusilə iki 
aspektdən dəyərləndirmək olar. 
Əsər bir tərəfdən milli ideyamız 
olan azərbaycançılığın dokt-
rinal əsasını təşkil edir, digər 
tərəfdən isə azərbaycançılıq 
ideyasının müəllifi, ümummil-
li liderimiz Heydər Əliyevin 
sovet dönəmindən başlanmış 
fəaliyyətində geniş şəkildə 
təzahür etməsini və uğurla həyata 
keçməsini əyani şəkildə oxu-
cuya çatdırır. Azərbaycançılıq 
ölkəmizdə yaşayan bütün 
etnik qrupların və xalqların 
ümumdövlət mənafeləri əsasında 
real surətdə birləşdirilməsi 
ideyası kimi başa düşülür. 
Azərbaycançılığın mahiyyəti eyni 

coğrafi və mənəvi ərazidə yaşa-
yan müxtəlif xalqların, müxtəlif 
mədəniyyətlərin, ənənələrin 
vəhdətidir. 

Sadə olduğu qədər də 
mürəkkəb olan milli ide-
yamız nəzəri baxımdan 
neokonservatizmə bağlı olsa 
da, digər ideologiyaların 
(məsələn, neoliberalizmin) 
mütərəqqi cəhətlərini də özündə 
ehtiva edir. Akademik Ramiz 
Mehdiyevin haqlı olaraq qeyd 
etdiyi kimi, “Azərbaycanda 
mühafizəkar-liberal sistem 
tamamilə tarazlaşdırılmışdır. 
O, bir tərəfdən güclü dövlət 
hakimiyyətini və hüquq 
qaydasını, digər tərəfdən isə 
iqtisadi fəaliyyət sərbəstliyini 
dəstəkləyir. Bu sistemdə 
dövlətpərəst meyillərin və 
dövlət təməllərinin, milli və 

 universal elementlərin 
müştərək mövcudluğuna nail 
olunmuşdur”. 

Azərbaycançılıq milli 
dövlət ideologiyası kimi, 
Azərbaycan Respubli-
kasının Konstitusiyasına 

söykənən, Azərbaycanın dövlət 
müstəqilliyinə, onun hüquqi və 
demokratik dövlət kimi inkişa-
fına və milli təhlükəsizliyinin 
qorunmasına xidmət edən 
dəyərlər sistemidir. Bu dəyərlər 
sisteminin formalaşması əsrlər 
boyu davam edib. Təəssüflə qeyd 
etmək lazımdır ki, müəyyən 
dövrlərdə bu dəyərlər sisteminin 
unutdurulmasına əsassız səylər 
göstərilib. Zamanın tələbinə uy-
ğun olaraq, müasir Azərbaycanın 
memarı, ulu öndər Heydər 
Əliyev bu məfkurəni gündəmə 
gətirib, formalaşdırıb və ölkənin 
aparıcı siyasi xəttinə çevirib. 
Milli ideologiyanın əsasını təşkil 
edən bu siyasət varislik xətti ilə 
müasir dövrdə də davam etdirilir, 
Azərbaycan Respublikasının Pre-
zidenti İlham Əliyev tərəfindən 

real olaraq həyata keçirilir. 
Azərbaycanda əsrlər boyu 

milli identiklik ümmət identikliyi 
tərəfindən üstələnmiş və milli 
kimlik daha çox dini mənsubiyyət 
anlayışı kimi qavranılıb. XX 
əsrin əvvəllərində yaşanan milli 
oyanış dövründə bu məsələyə 
xüsusi diqqət yetirilib və milli 
identikliyin müəyyən olunması 
istiqamətində ciddi müzakirələr 
gedib. Dini identiklikdən milli 
identikliyə keçmənin vacibliyini 
vaxtilə Üzeyir Hacıbəyli “Dil” 
adlı məqaləsində açıq şəkildə 
göstərirdi. Üzeyir bəy sadə bir 

azərbaycanlının öz kimliyini dini 
kimlik olaraq qəbul etməsini 
təəssüf hissi ilə qeyd edirdi.

Hazırda isə qanun qarşısında 
bərabərlik, ərazi, dövlət kimi 
təməllər üzərində qurulmuş milli 
ideyamız hər bir azərbaycanlının 
milli özünüdərkində, milli kim-
liyini anlamasında nəzəri əsas 
rolunu oynamaqdadır. Bu nəzəri 
əsasa yiyələnməkdə haqqında 
söhbət gedən kitab güclü nəzəri-
metodoloji baza kimi özünü 
göstərir.

Milli ideyaya verilən önəmin 
bariz nümunələrindən biri kimi 
“Elm haqqında” Azərbaycan 
Respublikasının Qanununda 
təsbit edilmiş aşağıdakı normalara 
diqqət yetirək: “Elm haqqında” 
Qanunun 33.2-ci maddəsinə 
əsasən, azərbaycançılıq ideolo-
giyasının elmi-nəzəri əsaslarının 
tədqiqi elm sahəsində dövlət 
siyasətinin əsas prioritetləri sırası-
na aid edilib. Təqdirəlayiq hal 
kimi qeyd etmək olar ki, həmin 
qanunun 32.1.2-ci maddəsində 

azərbaycançılıq ideyalarını 
təbliğ etmək, milli-mənəvi və 
ümumbəşəri dəyərləri, milli 
ənənələri dəstəkləmək və inkişaf 
etdirmək elmi işçilərin vəzifələri 
sırasında yer tutub. 

“Təhsil haqqında” 
Azərbaycan Respublikası Qa-
nununun 4.0.1-ci maddəsində 
“Azərbaycan dövləti qarşısında 
öz məsuliyyətini dərk edən, xalqı-
nın milli ənənələrinə və demokra-
tiya prinsiplərinə, insan hüquqları 
və azadlıqlarına hörmət edən, 
vətənpərvərlik və azərbaycançılıq 
ideyalarına sadiq olan, müstəqil 

və yaradıcı düşünən vətəndaş 
və şəxsiyyət yetişdirmək” 
kimi müddəalar təhsilin əsas 
məqsədlərindən biri kimi ehtiva 
edilib. Həmin qanunun 33.3.3-
cü maddəsi ilə təhsil alanlarda 
fəal vətəndaş mövqeyi forma-
laşdırmaq, onları vətənpərvərlik 
və azərbaycançılıq ruhunda 
tərbiyə etmək, müstəqil həyata 
və əmək fəaliyyətinə hazırlamaq 
təhsil verənlərin vəzifələrindən 
biri kimi müəyyən olunub. 
Qanunun 34.2.2-ci maddəsi ilə 
övladlarını (qəyyumluğunda və 
ya himayəsində olan şəxsləri) 
humanistlik, vətənpərvərlik, 
azərbaycançılıq, əməksevərlik, öz 
dilinə, ədəbiyyatına və tarixinə, 
milli-mənəvi və ümumbəşəri 
dəyərlərə hörmət ruhunda tərbiyə 
etmək valideynlərin və ya digər 
qanuni nümayəndələrin təhsil 
sahəsindəki vəzifələrindən biri 
kimi təsbit edilib.

Bu gün tam qətiyyətlə deyə 
bilərik ki, qüdrətli liderimiz 
Prezident İlham Əliyev tərəfindən 

uğurla həyata keçirilən siyasət öz 
kökündəki doktrinal və hüquqi 
əsaslarla milli ideyamız olan 
azərbaycançılıqla bağlıdır, ondan 
qidalanır və həmin ideyanın nə 
dərəcədə praktik əhəmiyyətə ma-
lik olduğunu bütün dünyaya əyani 
şəkildə göstərir. 

Akademik Ramiz Mehdi-
yev “Azərbaycançılıq - milli 
ideologiyanın kamil nümunəsi” 
adlı əsərində azərbaycançılığı 
Azərbaycanı sivilizasiyalı 
dövlətlər sırasına çıxaracaq yol, 
xalqımızın böyük əzab-əziyyətlər 
bahasına nail olduğu tarixi sərvət 

kimi xarakterizə edib. Fikrimizcə, 
azərbaycançılığın əhəmiyyətini 
bundan dəqiq ifadə etmək müm-
kün deyil.

Təməlində ümumbəşəri ide-
yaların dayandığı azərbaycançılıq 
Azərbaycan xalqının digər dünya 
xalqlarından üstünlüyü (primatı) 
üzərində qurulmayıb. Azərbaycan 
xalqı missiyasını işğalçılıqda, 
ekspansiyada deyil, öz tarixi, 
milli, mənəvi dəyərləri ilə bəşər 
ailəsinin tamhüquqlu, suveren 
və müstəqil üzvü olmaqda görür. 
Müqayisə üçün bədnam qonşula-
rımızın “milli ideyası” olan, elə 
təkcə adından şovinizm yağan 
“Böyük Ermənistan” ideyasını 
göstərək.

Ekzistensializmin 
banilərindən biri olan məşhur 
filosof Alber Kamyunun “Alman 
dostuma məktub” əsərindən 
belə bir fikri xatırlatmaq yerinə 
düşər. Kamyu burada müharibə 
vəziyyətində olan alman və 
fransız xalqlarının vətənə olan 
sevgilərini müqayisə edərək 

yazır: “Sözlər vadar etdikləri 
fəaliyyətin (hərəkətin) rəngini 
alır və əgər sizdə “Vətən” sözü al 
qırmızı, qan rənginə boyanıbsa, 
bizim üçün o söz ağlın, idrakın 
işığı ilə aydınlanmışdır”. Fəxrlə 
deyə bilərik ki, bizim də milli 
ideyamız ağlın, zəkanın işığı ilə 
aydınlanıb, dərin siyasi-fəlsəfi 
əsasları var və ən başlıcası əməli 
fəaliyyətdə öz təsdiqini tapıb. 

Bu ideologiyanın digər 
bir müsbət və örnək cəhəti 
ondan ibarətdir ki, o, bütün 
dünyada məskunlaşmış əlli 
milyondan artıq azərbaycanlını 

vahid ideallar naminə səfərbər 
etmək qüdrətindədir. Ümum-
milli lider Heydər Əliyev 
2001-ci ildə Bakıda keçirilən 
Dünya Azərbaycanlılarının 
I Qurultayındakı proqram 
xarakterli nitqində bu barədə 
danışarkən deyib: “Bizim 
hamımızı birləşdirən, həmrəy 
edən azərbaycançılıq ideyasıdır, 
azərbaycançılıqdır. Azərbaycan 
dövlət müstəqilliyini əldə 
edəndən sonra azərbaycançılıq 
aparıcı ideya kimi həm 
Azərbaycanda, həm də bütün 
dünyada yaşayan azərbaycanlılar 
üçün əsas ideya olubdur. Biz 
həmişə bu ideya ətrafında 
birləşməliyik”. Bu fikirlər dünya-
da yaşayan hər bir azərbaycanlı 
üçün istiqamətverici əhəmiyyətə 
malikdir. 

Haqqında danışdığımız əsər, 
göründüyü kimi, həm praktik, 
həm də nəzəri əhəmiyyətə malik-
dir. Bir daha qeyd etmək lazımdır 
ki, milli kimlik və identiklik 
kimi vacib məsələlərin dərk 

edilməsində mühüm mənbə olan 
bu əsər azərbaycançılıq sahəsində 
aparılacaq gələcək araşdırmalar 
üçün elmi-metodoloji əsas rolunu 
oynayacaq.

Fikrimizcə, bu əsər, eyni 
zamanda, Azərbaycanın tarixi 
ərazisi olan Dağlıq Qarabağın 
işğaldan azad edilməsi uğrunda 
apardığı haqlı mübarizəsində zeh-
ni silah rolunu oynayaraq, ümumi 
məqsədimizin reallaşmasında 
öz elmi-intellektual köməyini 
göstərəcək. 

Azərbaycan Respublikası-
nın Prezidenti yanında Dövlət 
İdarəçilik Akademiyası da 
azərbaycançılığın tədqiq olunma-
sı məsələsinə daim diqqət yetirib, 
akademiyanın müxtəlif kafedra 
və laboratoriyalarında bu sahədə 

tədqiqatlar və araşdırmalar apa-
rılıb. Bu məsələyə olan diqqətin 
bariz nümunəsi kimi qeyd 
etmək yerinə düşər ki, bu gün 
akademiyada azərbaycançılıq 
məfkurəsini özündə ehtiva edən, 
əsas məqsədi Azərbaycanın 
dövlət idarəçiliyinin, tarixi-
nin, dilinin, mədəniyyətinin, 
daxili və xarici siyasətinin 
öyrənilməsi olan bir mərkəz 
- “Azərbaycanşünaslıq” Elmi-
Araşdırmalar Mərkəzi yaradılıb. 
Azərbaycan siyasətinin vacib 
elmi-nəzəri istiqamətlərinə həsr 
olunmuş əsərlərin öyrənilməsini 
əsas kimi götürən bu mərkəz 
təbii ki, öz fəaliyyətinə dövlət 
ideologiyamızın köklü tədqiqinə 
həsr edilmiş bir əsərdən – 
“Yeni dünya nizamı və milli 
ideya”dan başlamalı idi. İnanırıq 
ki, akademik Ramiz Mehdiye-
vin əsərlərini və bu qəbildən 
olan araşdırmaları rəhbər tutan 
mərkəz azərbaycançılığın tədqiqi 
işinə öz layiqli töhfəsini verəcək. 

 � Bu günlərdə Azərbaycan Respublikasının Prezidenti yanında Dövlət 
İdarəçilik Akademiyasında Prezident Administrasiyasının rəhbəri, akademik 
Ramiz Mehdiyevin müəllifi olduğu “Yeni dünya nizamı və milli ideya” kitabının 
təqdimatı keçirilib.  
Akademiyanın professor-müəllim heyətinin və tələbələrinin iştirak etdiyi tədbirdə 
əsərin hər bir azərbaycanlı üçün böyük əhəmiyyət daşıdığı xüsusi vurğulanıb, onun 
ayrı-ayrı aspektləri milli ideya, sosial, siyasi, fəlsəfi və hüquqi kontekstdə geniş elmi 
təhlil olunub.  
AZƏRTAC “Yeni dünya nizamı və milli ideya” kitabı ilə bağlı Dövlət İdarəçilik 
Akademiyası nəzdindəki “Azərbaycanşünaslıq” Elmi-Araşdırmalar Mərkəzinin 
sədri, akademiyanın humanitar və sosial məsələlər üzrə prorektoru, dosent Mehdi 
Abdullayevin mülahizələrini təqdim edir.

Azərbaycançılığa böyük töhfə
Akademik Ramiz Mehdiyevin “Yeni dünya nizamı və milli ideya” əsəri azərbaycançılıq 

sahəsində aparılacaq araşdırmalar üçün zəngin elmi-metodoloji mənbədir




